
अंतर्राष्ट्रीय योग दिवस के अवसर पर योग प्रशिक्षण कार्यशाला का आयोजन 
राजकीय महाविदाल्या बंजार दवारा अंतराष्ट्रीय योग दिवस के अवसर पर कार्यशाला का आयोजन किया गया | इस कार्यशाला में  रेयस संस्था सैंज के संचालक  योगाचार्य श्री भुवनेश कुमार मुख्य वक्ता एवं प्रशिक्षक के तौर पर शिरकत की | कार्यक्रम का सञ्चालन सहायक आचार्य ज्योतिबाला ने किया | उन्होंने संक्षिप्त रूप से योगाचार्य भुवनेश जी का परिचय दिया और  योग के ऐतिहासिक महत्व पर प्रकाश डाला | तदुपरांत प्राचार्य डॉ. मंदीप शर्मा ने योगाचार्य जी औपचारिक स्वागत किया और स्वस्थ जीवन में इस की उपयोगिता से अवगत करवाया |
 तदुपरांत योगाचार्य जी ने विभिन्न योगिक क्रियाओं की सेधान्तिक एवं व्यवहारिक जानकारी दी | सर्वप्रथम सूक्ष्म व्यायाम करवाया जिसमें ताड़ासन, वृक्षासन, अर्ध्चकरासन आदि का अभ्यास करवाया गया | उसके बाद बैठ कर किये जाने वाले आसनों का अभ्यास किया गया | जिसमें कपालभाति, मांडूकासन, नौकासन, मकरासन एवं हलासन आदि का अभ्यास करवाया गया और प्राणायाम में अनुलोम-विलोम तथा भ्रामरी का अभ्यास किया गया | योगाचार्य जी ने  सभी आसनों से होने वाले लाभों की विस्तृत व्याख्या भी साथ-साथ की | उन्होंने वताया कि प्राणायाम विशेष तौर पर मानसिक तनाव को कम करने में बहुत उपयोगी होता है और भ्रामरी से हमारी एकाग्रता में वृद्धि होती है | इस के साथ सिंघासन एवं उज्जायी से थाईरायड की समस्या से छुटकारा मिलता है | विशेष तौर पर स्त्रियों को परामर्श देते हुए कहा कि उन्हें मासिकधर्म के दौरान पेट पर दवाब डालने वाले आसनों से परहेज करना चाहिए|
इस दौरान वे प्राणायाम का अभ्यास कर सकती हैं | उन्होंने कहा कि किसी भी योगिक क्रिया के दौरान शारीरक एवं मानसिक सहजता को बनाये रखना बहुत अनिवार्य है | किसी भी  आसन को बलपूर्वक करने का प्रयास नहीं करना चाहिए अन्यथा नुक्सान हो सकता है | इसके साथ ही उन्होंने अक्यूप्रेशेर की भी संक्षिप्त जानकारी और उस के महत्व पर प्रकाश डाला | इस योग प्रशिक्षण कार्यशाला में विशेष रूप से अंतराष्ट्रीय योग दिवस के लिए चिन्हित की गयी योगिक क्रियाओं के साथ-२ अन्य सामान्य क्रियाओं का भी अभ्यास करवाया गया | इस कार्यक्रम में सह आचार्य डॉ. नीरजा कपूर, डॉ. जोगिन्दर सिंह ठाकुर, डॉ. रेणुका थपलियाल, डॉ. रमेश  यादव, सहायक आचार्य सुरेश कुमार, विकास कुमार, कुमारी मोनिका, कुमारी ऋचा अहलुवालिया, राजेश कुमार, विकास नेगी, रजनीश कुमार, अतुल चौधरी एवं अन्य शेक्षणिक, गैर- शेक्षणिक वर्ग तथा विद्यार्थी वर्ग भी मौजूद रहा | अंत में सहायक आचार्य ज्योतिबाला ने योगाचार्य एवं सभी प्रतिभागीओं का धन्यवाद किया |        
